
Kata 
Aluan 
YB Puan Young Syefura Othman 

Ahli Jawatankuasa APPGM-SDG; 

Ahli Parlimen Bentong (P.089) 

 

  

Bismillahirrahmanirahaim. 

Assalamualaikum warahmatullahi wabarakatuh. 

Salam sejahtera. 

 

Saya berbesar hati atas penerbitan Kompilasi Laporan Bengkel Pembangunan Kapasiti 

Kawasan Parlimen 2025. Selaku Ahli Jawatankuasa APPGM-SDG saya menyambut baik 

penerbitan Kompilasi ini, dan mengucapkan tahniah kepada pasukan Unit Pembangunan 

Kapasiti, Jabatan Penyelarasan Kawasan Parlimen, APPGM-SDG. 

 

Pembangunan negara pada akhirnya harus diterjemahkan kepada perubahan yang 

dapat dirasai oleh rakyat. Setiap kawasan Parlimen mempunyai realiti dan keperluan 

yang tersendiri. Apa yang menjadi keutamaan di sebuah kawasan mungkin berbeza 

daripada kawasan yang lain, bergantung kepada struktur ekonomi, keadaan sosial, alam 

sekitar, demografi, kemudahan serta sumber dan potensi yang terdapat di kawasan 

tersebut. Oleh itu, suara dan pengalaman masyarakat di peringkat tempatan perlu 

menjadi sebahagian daripada proses pembangunan. Dasar yang baik memerlukan 

pemahaman yang baik tentang realiti di lapangan, manakala penyelesaian yang berkesan 

memerlukan kerjasama antara mereka yang memahami dasar dengan mereka yang 

berhadapan secara langsung dengan isu tersebut. 

 

Dalam hal ini, institusi Parlimen Malaysia mempunyai kedudukan yang unik. Ahli 

Parlimen bukan sahaja membawa suara rakyat ke institusi Parlimen, tetapi turut 

memainkan peranan penting dalam menghubungkan keperluan kawasan dengan agensi 

kerajaan, pihak berkuasa tempatan dan pemegang taruh pembangunan yang lain. 

Bengkel Pembangunan Kapasiti Kepimpinan Matlamat Pembangunan Mampan anjuran Unit 

Pembangunan Kapasiti, Jabatan Penyelarasan Kawasan Parlimen, APPGM-SDG 

menyediakan satu pentas yang penting bagi mengukuhkan hubungan tersebut. Melalui 

penglibatan pelbagai pihak, isu dan cabaran setempat dapat dibincangkan secara lebih 

terbuka dan tersusun, manakala peluang untuk membina penyelesaian secara bersama 

dapat dikenal pasti. 

 

Lebih penting, proses ini menggalakkan kita untuk melihat pembangunan bukan hanya 

daripada sudut masalah, tetapi juga daripada sudut aset, kekuatan dan potensi yang 

dimiliki oleh sesebuah komuniti. Kompilasi Laporan Bengkel Pembangunan Kapasiti 

Kawasan Parlimen 2025 ini menghimpunkan sebahagian daripada pengetahuan dan 

pandangan yang diperoleh melalui proses tersebut. Ia memberikan gambaran tentang 

cabaran yang dihadapi di peringkat tempatan, di samping mengetengahkan cadangan 

dan potensi penyelesaian yang telah dikenal pasti bersama oleh pemegang taruh. 

 

Saya percaya dapatan seperti ini mempunyai nilai yang lebih luas daripada sekadar 

menjadi rekod sesuatu program. Ia boleh menjadi bahan rujukan dalam memahami 

keutamaan kawasan, memperkukuh penyelarasan antara pihak berkepentingan dan 

menyokong perbincangan berkaitan dasar serta pembangunan pada masa hadapan. 

Pembangunan mampan merupakan tanggungjawab bersama. Ia memerlukan kerajaan 

yang responsif, institusi yang berkesan, komuniti yang berdaya tahan serta kerjasama 

daripada seluruh lapisan masyarakat. 

 

Semoga usaha yang dirakamkan melalui laporan ini dapat terus memperkukuh 

hubungan antara Parlimen dan masyarakat serta menyumbang kepada pembangunan 

yang lebih inklusif, berasaskan bukti dan benar-benar berpaksikan keperluan rakyat. 

 



 

III 

Prakata 
 

 

 

Puan Nur Rahmah Othman 

Pengarah Eksekutif APPGM-SDG 

 

 

Pembangunan mampan memerlukan lebih daripada komitmen terhadap matlamat dan 

sasaran. Ia memerlukan keupayaan untuk memahami realiti, mengenal pasti keutamaan, 

menggerakkan kerjasama dan menterjemahkan pengetahuan kepada tindakan. 

 

Dalam usaha memperkukuh penyetempatan Matlamat Pembangunan Mampan (SDGs) 

di Malaysia, APPGM-SDG mengambil pendekatan yang memberi penekanan kepada 

penglibatan di peringkat kawasan parlimen dan daerah. Pendekatan ini berasaskan 

kepada keyakinan bahawa pembangunan yang lebih berkesan perlu mengambil kira 

pengetahuan dan pengalaman yang wujud di peringkat akar umbi serta menyediakan 

ruang kepada pemegang taruh untuk menjadi sebahagian daripada proses penyelesaian. 

 

Bengkel Pembangunan Kapasiti Kepimpinan Matlamat Pembangunan Mampan merupakan 

salah satu usaha untuk mencapai tujuan tersebut. Sepanjang tahun 2025, sebanyak 28 

bengkel telah dilaksanakan dengan penglibatan Ahli-ahli Parlimen, agensi kerajaan, pihak 

berkuasa tempatan, organisasi masyarakat sivil, komuniti dan pelbagai pemegang taruh 

lain. 

 

Proses ini menghasilkan satu himpunan pengetahuan dan perspektif yang penting 

tentang isu pembangunan di kawasan parlimen. Lebih daripada sekadar mengenal pasti 

masalah, perbincangan turut memberi tumpuan kepada memahami cabaran, mengenal 

pasti intervensi sedia ada, memetakan pihak yang berkaitan dan meneroka penyelesaian 

yang berpotensi untuk dilaksanakan. 

 

Antara perkara yang semakin jelas melalui proses ini adalah hakikat bahawa cabaran 

pembangunan di peringkat akar umbi lazimnya bersifat saling berkait. Isu sosial, 

ekonomi, alam sekitar, kesejahteraan masyarakat dan tadbir urus tidak semestinya boleh 

diselesaikan melalui pendekatan satu sektor atau satu agensi sahaja. 

Keadaan ini mengukuhkan keperluan kepada pendekatan whole-of-society dan whole-of-

government, di mana penyelesaian dibangunkan melalui kerjasama antara institusi, 

agensi dan komuniti. Dalam konteks ini, peranan Parlimen adalah penting sebagai ruang 

yang menghubungkan suara rakyat, pembuat dasar dan pihak pelaksana. 

 

Dokumen laporan ini merupakan satu usaha untuk membawa dapatan daripada 

peringkat kawasan kepada gambaran yang lebih luas. Ia membolehkan persamaan isu, 

cabaran rentas kawasan dan potensi penyelesaian dikenal pasti, di samping memberikan 

perhatian kepada konteks khusus setiap lokaliti. 

 

Kompilasi Laporan Bengkel Pembangunan Kapasiti Kawasan Parlimen 2025 ini juga perlu 

dilihat sebagai satu sumber pengetahuan berasaskan pengalaman dan realiti setempat. 

Dapatan yang terkandung berpotensi menyokong perbincangan yang lebih berasaskan 

bukti dalam merangka intervensi, memperkukuh penyelarasan antara agensi serta 

mengenal pasti ruang tindakan yang boleh diteruskan. 

 

Namun, penerbitan Kompilasi ini bukan titik akhir kepada proses ini. Sebaliknya, ia 

merupakan satu titik rujukan untuk langkah seterusnya dengan menghubungkan 

dapatan kepada perancangan, perancangan kepada sumber, dan sumber kepada 

tindakan. 

 

Dalam konteks tersebut, bengkel pembangunan kapasiti perlu difahami sebagai proses 

yang berterusan. Pembinaan kapasiti bukan hanya berkaitan dengan peningkatan 

pengetahuan, tetapi juga pembinaan hubungan, kepercayaan, keupayaan untuk 

bekerjasama dan kesediaan untuk bertindak secara kolektif. 

 

APPGM-SDG merakamkan setinggi-tinggi penghargaan kepada semua Ahli-ahli Parlimen, 

kementerian dan agensi kerajaan, pihak berkuasa tempatan, organisasi masyarakat sivil, 

komuniti serta semua pemegang taruh yang telah memberikan masa, kepakaran dan 

komitmen sepanjang pelaksanaan Bengkel Pembangunan Kapasiti Kepimpinan Matlamat 

Pembangunan Mampan 2025. 

 

Semoga kompilasi ini dapat menjadi salah satu rujukan yang menyumbang kepada 

pengukuhan penyetempatan SDG, memperluas kerjasama antara institusi dan 

masyarakat, serta menyokong usaha membina pembangunan Malaysia yang lebih 

inklusif, berdaya tahan dan mampan. 

Pengenalan 
  

 

 

Siti Shafina Sanusi 

Penolong Pengarah &  

Ketua Fasilitator Latihan dan Pendidikan 

Jabatan Penyelarasan Kawasan Parlimen 

APPGM-SDG 

 

 

Matlamat Pembangunan Mampan (Sustainable Development Goals - SDG) menyediakan 

kerangka global bagi membentuk pembangunan yang inklusif, saksama, berdaya tahan 

dan mampan. Walau bagaimanapun, keberkesanan agenda tersebut bergantung kepada 

sejauh mana matlamat dan aspirasi global dapat diterjemahkan kepada dasar, 

perancangan dan tindakan yang bersesuaian dengan realiti masyarakat di peringkat 

tempatan. 

 

Dalam konteks Malaysia, institusi perwakilan di peringkat parlimen merupakan antara 

ruang penting yang mempertemukan masyarakat, wakil rakyat, kerajaan, agensi 

pelaksana, pihak berkuasa tempatan dan pelbagai pemegang taruh pembangunan. 

Kedudukan mereka yang paling dekat dengan komuniti memberikan kelebihan kepada 

Ahli dan Pejabat Parlimen untuk mengenal pasti isu sebenar yang dihadapi masyarakat 

serta memahami keperluan dan potensi tempatan dengan lebih dekat. 

 

Atas kefahaman tersebut, Bengkel Pembangunan Kapasiti Kepimpinan Matlamat 

Pembangunan Mampan anjuran Unit Pembangunan Kapasiti, Jabatan Penyelarasan 

Kawasan Parlimen, APPGM-SDG dilaksanakan sebagai satu pentas untuk memperkukuh 

proses penyetempatan SDG melalui penglibatan dan pembelajaran bersama di peringkat 

kawasan parlimen. Bengkel ini memberi penekanan kepada peningkatan pengetahuan 

berkaitan SDG. Ia juga membuka ruang untuk pelbagai pemegang taruh untuk mengenal 

pasti isu, menganalisis cabaran, memetakan intervensi sedia ada serta meneroka 

penyelesaian yang berpotensi dilaksanakan secara bersama. 

 

Sepanjang tahun 2025, sebanyak 28 bengkel telah berjaya dilaksanakan di 32 kawasan 

parlimen yang terlibat dengan menghimpunkan pelbagai pemegang taruh daripada 

sektor kerajaan, pihak berkuasa tempatan, masyarakat, wakil komuniti dan pihak 

berkepentingan yang lain. Kepelbagaian ini penting bagi membolehkan isu 

pembangunan dilihat daripada perspektif yang berbeza serta mengenal pasti ruang 

kerjasama yang melangkaui sempadan sektor dan institusi. 

 

Pendekatan yang digunakan turut memberi penekanan kepada peralihan daripada 

pengenalpastian isu kepada pembentukan penyelesaian. Melalui proses perbincangan 

secara berstruktur, peserta digalakkan untuk memahami hubungan antara isu, punca 

dan kesannya, mengenal pasti intervensi yang telah tersedia serta meneroka peranan 

pihak-pihak yang berkaitan dalam menangani cabaran tersebut. 

 

Dapatan daripada proses ini kemudiannya dihimpunkan dalam laporan dan disusun 

mengikut zon. Pendekatan ini membolehkan isu dan tema yang mempunyai persamaan 

dikenal pasti merentasi kawasan parlimen, pada masa sama mengekalkan konteks dan 

keunikan setiap lokaliti. Ia juga membuka ruang untuk melihat cabaran pembangunan 

bukan semata-mata sebagai isu yang terasing mengikut kawasan, tetapi sebagai 

sebahagian daripada arus atau trend yang mempunyai hubungan dan implikasi yang 

lebih luas. 

 

Kompilasi Laporan Bengkel Pembangunan Kapasiti Kawasan Parlimen 2025 ini berfungsi 

sebagai satu bentuk dokumentasi pengetahuan dan bukti daripada peringkat tempatan. 

Ia merakamkan pandangan, pengalaman dan cadangan pemegang taruh yang terlibat 

serta menyediakan asas untuk perbincangan yang lebih tersusun berkaitan intervensi 

dan tindakan susulan melalui kerjasama penyelarasan. 

 

Dalam kerangka ini, bengkel pembangunan kapasiti perlu dilihat sebagai sebahagian 

daripada proses SDG localisation yang lebih luas selain menghubungkan aspirasi 

pembangunan di peringkat global dan nasional dengan realiti, keutamaan serta kapasiti 

yang wujud di peringkat kawasan parlimen. 

 

Akhirnya, kejayaan bengkel pembangunan kapasiti tidak hanya diukur berdasarkan 

bilangan bengkel atau jumlah peserta yang terlibat. Tetapi melalui sejauh mana 

pengetahuan dan dapatan yang dihasilkan dapat menyumbang kepada tindakan yang 

lebih menyeluruh, keputusan yang lebih berasaskan bukti dan pembangunan yang lebih 

responsif terhadap keperluan masyarakat. Kompilasi ini dan laporan-laporan yang 

dimuatkan dalamnya menjadi satu langkah dalam proses tersebut.

Laporan Bengkel Pembangunan Kapasiti Kawasan Parlimen 2025 
P.140 SEGAMAT 

BAHAGIAN 1 
Pengenalan 

Latar Belakang 

Bengkel Pembangunan Kapasiti Kepimpinan Matlamat Pembangunan Mampan (SDG) 

bertujuan untuk meningkatkan kapasiti kepimpinan dan pengetahuan agensi kerajaan 

mengenai SDG. Bengkel bagi Parlimen Segamat telah berjaya dilaksanakan pada 4 

November 2025 (Selasa) bertempat di VIP Hotel Segamat, Johor. Program ini telah 

dikendalikan oleh 4 orang fasilitator daripada APPGM-SDG iaitu: 

 

Siti Shafina Sanusi 

Pegawai  
Pembangunan Kapasiti 

Nurmaisarah Mohd Asri 

Pegawai  
Pembangunan Kapasiti 

Dr Wan Suzita Wan Ibrahim 
Penyelaras Zon Selatan dan 

Ketua Penyelidik  
Parlimen Segamat 

Nur Aina Bahirah Binti Japari 
Penyelaras Tempatan Parlimen 

Tangga Batu 

Laporan Bengkel Pembangunan Kapasiti Kawasan Parlimen 2025 
P.140 SEGAMAT 

 

Seramai 33 orang peserta yang terdiri daripada pelbagai agensi kerajaan telah hadir. 

Bengkel ini turut mendapat sokongan penuh daripada Pejabat Ahli Parlimen Segamat 

dan Pejabat Daerah Segamat. Jadual di bawah merupakan senarai agensi-agensi yang 

telah hadir ke bengkel ini: 

 

BIL SENARAI AGENSI 

1.  Agensi Antidadah Kebangsaan (AADK) 

2.  Angkatan Pertahanan Awam Malaysia (APM) Daerah Segamat 

3.  Jabatan Penerangan Malaysia Pejabat Daerah Segamat 

4.  Jabatan Kerja Raya (JKR) Daerah Segamat 

5.  Jabatan Kemajuan Orang Asli (JAKOA) 

6.  Jabatan Kebajikan Masyarakat (JKM) 

7.  Jabatan Sukarelawan Malaysia (RELA) Daerah Segamat 

8.  Pusat Pemulihan dalam Komuniti (PPDK) Palong Timur 

9.  Pusat Pemulihan dalam Komuniti (PPDK) Sayangku Segamat 

10.  Pusat Pemulihan dalam Komuniti (PPDK) Jementah 

11.  Pusat Pemulihan dalam Komuniti (PPDK) Sayangku Taman Yayasan 

12.  Polis Diraja Malaysia (PDRM) 

13.  Pejabat Daerah Jementah 

14.  Pejabat Daerah Segamat 

15.  Pejabat Pertanian Daerah Segamat 

16.  Pejabat Kesihatan Daerah Segamat 

17.  Pejabat Ahli Parlimen Segamat 

18.  Majlis Perbandaran Segamat (MPS) 

19.  Sekolah Kebangsaan Segamat Baru 

20.  Sekolah Menengah Kebangsaan Paduka Tuan 

Laporan Bengkel Pembangunan Kapasiti Kawasan Parlimen 2025 
P.140 SEGAMAT 

Objektif 

Objektif utama bengkel ini adalah: 

● Meningkatkan kesedaran dan pemahaman mengenai Matlamat 

Pembangunan Mampan (SDG): Bengkel ini bertujuan untuk memberikan 

pendidikan kepada peserta mengenai 17 SDG, kepentingannya di peringkat 

tempatan, serta kesannya terhadap kelestarian sosial, ekonomi, dan alam sekitar.  
 

● Menggalakkan kerjasama antara agensi dalam menangani cabaran 

pembangunan dan isu komuniti di peringkat tempatan: Pengukuhan 

kerjasama antara-agensi dapat memanfaatkan sumber secara lebih cekap, 

meningkatkan keupayaan menyelesaikan masalah, serta mewujudkan 

penyelesaian holistik yang sesuai dengan keperluan masyarakat setempat. 
 

● Mengenal pasti dan menggalakkan penglibatan agensi berautoriti serta 

pemimpin tempatan untuk menerajui pelaksanaan SDG di peringkat akar 

umbi: Mengenal pasti dan memperkasakan pemimpin tempatan, pegawai 

kerajaan daerah, dan wakil komuniti yang berpotensi menjadi penggerak utama 

SDG, memberi inspirasi kepada orang lain, serta mendorong kesan jangka 

panjang dalam komuniti mereka. 
 

● Mengintegrasikan prinsip SDG dalam proses kerja harian, tadbir urus, dan 

rangka dasar : Selain meningkatkan kesedaran dan perancangan, mengamalkan 

prinsip SDG dalam pembuatan keputusan harian dapat memastikan kelestarian 

kekal sebagai keutamaan dalam pentadbiran dan pembangunan. Ini melibatkan 

penyelarasan dasar, prosedur kerja, dan perancangan strategik dengan sasaran 

SDG, sekaligus membawa kepada perubahan institusi yang dapat meningkatkan 

kecekapan tadbir urus, pembangunan komuniti, dan pengurusan alam sekitar 

secara berterusan.  
 

Kesemua objektif ini secara kolektif menyumbang kepada membangunkan budaya 

kelestarian, memastikan bahawa SDG bukan sahaja difahami tetapi dilaksanakan secara 

aktif pada semua peringkat tadbir urus dan penglibatan komuniti. 

Laporan Bengkel Pembangunan Kapasiti Kawasan Parlimen 2025 
P.140 SEGAMAT 

Kaedah Pelaksanaan 

Berikut merupakan kaedah penyampaian yang telah digunakan sepanjang program 

berlangsung: 

● Syarahan interaktif 

● Perkongsian pengalaman 

● Aktiviti dan permainan interaktif 

● Perbincangan dalam kumpulan 

● Pembentangan kumpulan 
 

 

Ringkasan Aktiviti yang Telah Dijalankan 

Bengkel yang telah dijalankan ini merangkumi empat (4) aktiviti utama yang berikut; 

● Aktiviti I  : Sesi pengenalan ‘ice-breaking’ 

● Aktiviti II : Pendedahan Mengenai SDG 

● Aktiviti III : Perbincangan Penyelesaian Isu Parlimen Segamat 

● Aktiviti IV : Kumpulan Sokongan Penyampaian Kepimpinan Matlamat  
  Pembangunan Mampan 

Laporan Bengkel Pembangunan Kapasiti Kawasan Parlimen 2025 
P.140 SEGAMAT 

BAHAGIAN 2 
Aktiviti Bengkel 

Aktiviti I : Sesi Pengenalan (Ice-Breaking)  

Program telah dimulakan dengan sesi pengenalan (ice breaking) melalui permainan 

BINGO. Sesi ini bertujuan untuk memberi peluang kepada peserta untuk saling 

berinteraksi agar mereka dapat mengenali antara satu sama lain dengan lebih dekat. Di 

samping itu, para peserta turut memperkenalkan nama, agensi dan perkongsian menarik 

mengenai diri mereka.  

 

 

           

 

 

 

 

 

 

 

 

 

 

 

 

      

 

 

 

 

      

 

 

 



 

6 

Laporan Bengkel Pembangunan Kapasiti Kawasan Parlimen 2025 
P.140 SEGAMAT 

Laporan Bengkel Pembangunan Kapasiti Kawasan Parlimen 2025 
P.140 SEGAMAT 

Aktiviti II : Pendedahan Mengenai SDG 

Selepas sesi ice-breaking, program diteruskan dengan pengenalan Kumpulan Rentas Parti 

Parlimen Malaysia mengenai Matlamat Pembangunan Mampan (APPGM-SDG) dan 

penjelasan yang lebih terperinci mengenai 17 Matlamat Pembangunan Mampan. Sesi ini 

menghuraikan dengan lebih mendalam peranan penting SDG dalam pembangunan 

mampan serta bagaimana agensi-agensi boleh memainkan peranan aktif dalam 

mencapai sasaran tersebut. Para peserta turut didedahkan dengan langkah-langkah 

praktikal yang boleh diambil oleh agensi untuk menyelaraskan operasi dan program 

mereka dengan prinsip-prinsip SDG.  

Laporan Bengkel Pembangunan Kapasiti Kawasan Parlimen 2025 
P.140 SEGAMAT 

Aktiviti III : Perbincangan Penyelesaian Isu Parlimen 

Segamat 

Pengisian aktiviti bagi sesi seterusnya adalah perbincangan antara-agensi dalam mencari 

penyelesaian isu setempat. Pembentangan isu-isu yang diperolehi hasil daripada lawatan 

pemetaan isu telah disampaikan oleh Dr Wan Suzita Wan Ibrahim. Isu yang telah dipilih 

untuk diberi perhatian dan dibincangkan adalah seperti berikut; 

 

• Kumpulan 1: Masalah Sosial dalam Kalangan Remaja 

• Kumpulan 2: Peningkatan Kemasukan Pelajar OKU ke PDK daripada Sekolah  

Pendidikan Khas 

• Kumpulan 3: Masalah Banjir dan Bencana Berulang di Kawasan Kampung dan 

Ladang  

Laporan Bengkel Pembangunan Kapasiti Kawasan Parlimen 2025 
P.140 SEGAMAT 

Laporan Bengkel Pembangunan Kapasiti Kawasan Parlimen 2025 
P.140 SEGAMAT 

Aktiviti IV : Kumpulan Sokongan Penyampaian Kepimpinan 

Matlamat Pembangunan Mampan  

Kumpulan Sokongan Penyampaian dan Kepimpinan Matlamat Pembangunan Mampan 

merupakan satu inisiatif kolaboratif yang melibatkan kakitangan agensi kerajaan di 

peringkat negeri dan daerah di dalam sesebuah kawasan Parlimen bersama kumpulan 

pemimpin setempat dan ahli komuniti. 

 

Kumpulan ini ditubuhkan dengan tujuan untuk memastikan pelaksanaan SDG 

dilaksanakan secara menyeluruh dan inklusif sehingga ke peringkat akar umbi. Ini bagi 

memastikan tiada individu atau kelompok masyarakat yang terpinggir atau ketinggalan 

dalam proses pembangunan yang dilaksanakan. 

 

Sebagai simbolik komitmen dan sokongan terhadap penyetempatan Matlamat 

Pembangunan Mampan, bacaan ikrar telah diadakan oleh wakil-wakil agensi kerajaan 

yang hadir.  

   

   

 

 

 

 

 

 

 

 

 

 

Bacaan ikrar Kumpulan Sokongan Penyampaian dan Kepimpinan Matlamat Pembangunan Mampan 

Parlimen Segamat oleh wakil-wakil agensi yang hadir. 

BAHAGIAN 3  
Hasil Dapatan 

Hasil Dapatan: Cadangan Penyelesaian Isu oleh Agensi 

Beberapa isu telah dipilih untuk dibincangkan hasil daripada aktiviti pemetaan isu yang 

telah dijalankan. Memandangkan isu yang dibangkitkan adalah isu semasa yang sedang 

dalam tindakan, pihak agensi telah mencadangkan cadangan penyelesaian sedia ada 

serta cadangan baru yang perlu di beri perhatian. Isu yang telah dibincangkan adalah 

seperti berikut; 

 

BIL. ISU KOMUNITI SASARAN 

1. Masalah sosial dalam kalangan remaja 

Penyalahgunaan daun ketum semakin berleluasa, 

menyebabkan ketagihan dalam kalangan penduduk 

kampung termasuk remaja dan belia. 

 

Penggunaan vape semakin meningkat dan dikaitkan 

dengan ponteng sekolah serta penggunaan bersama 

bahan terlarang seperti mushroom. 

 

Dadah seperti ice juga popular dalam kalangan 

remaja, dibawa masuk oleh individu luar yang digelar 

“jambak”. 

 

Situasi ini memberi kesan terhadap keselamatan, 

kesihatan mental, dan kesejahteraan sosial komuniti. 

● Belia FELDA 

Palong 3 

● Orang Asli Kg 

Puting 

● Komuniti FELDA 

Palong 3 & 

Palong Timur 1-3 

● Komuniti 

Setempat 

2. Peningkatan kemasukan pelajar OKU ke PDK 

daripada sekolah pendidikan khas 

Sejak akhir-akhir ini berlaku peningkatan kemasukan 

pelajar OKU kembali ke PDK. 

 

● Komuniti PDK 

● PDK Sayangku 

Taman Yayasan 

● PDK Sayangku 

Segamat 

● PDK Jementah 

BIL. ISU KOMUNITI SASARAN 

Keadaan ini membimbangkan kerana 

menggambarkan jurang dalam kesinambungan 

pendidikan, latihan dan peluang pekerjaan bagi 

golongan OKU. 

 

Memerlukan kerjasama pelbagai agensi untuk 

memperkukuh laluan peralihan dari sekolah khas ke 

latihan kemahiran dan pekerjaan. 

● PDK Palong 

Timur 1 

3 Masalah banjir dan bencana berulang di kawasan 

kampung dan ladang 

Banjir menyebabkan jalan terputus dan penduduk 

terputus bekalan makanan selama hampir seminggu. 

 

Berlaku di kawasan ladang berhampiran Sungai 

Menggatal dan Sungai Muar, menyebabkan hasil 

pertanian tidak dapat dikeluarkan dan rosak jika 

dibiarkan lebih dua minggu. 

 

Kampung berhampiran Sungai Segamat sering 

terdedah kepada limpahan air yang naik dengan 

cepat. 

 

Komuniti memohon agar kerja pembersihan sungai, 

longkang dan pembentung dilakukan lebih kerap bagi 

mengurangkan risiko banjir. 

● FELDA Palong 

Timur 1/2/3 

● Kampung 

Seberang Batu 

Badak 

● Orang Asli 

● Nelayan sungai 

● Komuniti 

Setempat 

 

 

 

 

 

 

 

 

 

 

Imbas kod QR ini 

bagi mendapatkan 

laporan penuh 

Perbincangan penyelesaian isu ini telah dijalankan berdasarkan kerangka dibawah: 

Isu: Masalah Sosial dalam Kalangan Remaja (Penagihan Dadah, 

Vape dan Ketum) 

 

Sosial 

BIL 
CADANGAN 

PENYELESAIAN 

CABARAN YANG 

MUNGKIN AKAN 

DIHADAPI 

CADANGAN 

PENYELESAIAN 

KEPADA CABARAN  

AGENSI 

BERKAITAN 

1 Wujudkan Akta 

Pengharaman 

Penjualan Vape 

(Dadah) 

Melaksanakan 

penguatkuasaan 

dari segi 

penjualan dan 

penggunaan 

vape. 

 

Ketiadaan akta 

khusus 

pengharaman 

penjualan vape 

menyukarkan 

usaha untuk 

membanteras 

isu vape dalam 

kalangan 

masyarakat. 

Bantahan daripada 

penjual disebabkan 

oleh keuntungan yang 

diperoleh sangat tinggi 

walaupun penjualan 

vape dijalankan secara 

haram dan tanpa 

lesen. Misalnya, kedai 

vape di Bandar Utama.  

Meningkatkan 

kesedaran dalam 

kalangan masyarakat 

tentang keburukan 

penggunaan vape 

melalui pelbagai 

medium komunikasi, 

termasuk 

penyebaran 

maklumat di media 

sosial, penganjuran 

kempen kesedaran 

awam, penyediaan 

reruai pameran di 

lokasi tumpuan, 

serta pelaksanaan 

ceramah di sekolah. 

 

Pendekatan 

bersepadu ini 

bertujuan memupuk 

pemahaman yang 

lebih mendalam 

mengenai risiko 

kesihatan, implikasi 

sosial, serta kesan 

jangka panjang 

penggunaan vape, 

khususnya dalam 

kalangan remaja dan 

pelajar. 

● Bahagian 

Hal Ehwal 

Undang-

undang 

● PDRM 

● AADK 

● Kesihatan  

● PBT 

● KPDN  

● PPD 

● KBS 

● PDT 

Bantahan daripada 

pengguna 

terutamanya 

pengguna tegar yang 

menggunakan vape 

sebagai pengganti 

rokok. Realitinya kini 

ramai pengguna vape 

merupakan golongan 

belia. 

Bantahan daripada 

industri pengeluar 

vape seperti kilang 

vape di Gemencheh 

yang memperolehi 

keuntungan berlipat 

ganda hasil daripada 

jualan vape. Industri 

pengeluar vape sering 

memberi alasan 

bahawa mereka turut 

membayar cukai, 

BIL 
CADANGAN 

PENYELESAIAN 

CABARAN YANG 

MUNGKIN AKAN 

DIHADAPI 

CADANGAN 

PENYELESAIAN 

KEPADA CABARAN  

AGENSI 

BERKAITAN 

meningkatkan 

ekonomi penduduk 

setempat serta 

menyediakan peluang 

pekerjaan kepada 

komuniti.  

2 Mengetatkan 

kawalan jualan 

vape 

Dalam talian 

Shopee, Tiktok 

 

Fizikal 

Dijual secara 

tertutup seperti 

rokok yang dijual 

di kedai 99 

Speedmart 

ditutup dengan 

kain hitam. 

Manakala, kedai-

kedai yang 

berdekatan 

dengan sekolah 

diwajibkan untuk 

tidak menjual 

rokok. 

Kawalan penjualan 

melalui polisi e-

commerce yang masih 

lemah dalam 

menghalang aktiviti 

pemasaran dan 

promosi vape secara 

terbuka di platform 

dalam talian. 

Kekangan ini 

menyebabkan penjual 

mudah memanipulasi 

ciri penyenaraian 

produk, menggunakan 

kata kunci 

terselindung, serta 

mengiklankan vape 

kepada remaja tanpa 

tapisan umur yang 

ketat. 

 

Campur tangan 

pihak kementerian 

diperlukan melalui 

penggubalan dan 

pelaksanaan akta 

yang lebih tegas 

berkaitan kawalan 

penjualan produk 

vape di platform e-

commerce.  

 

Kementerian boleh 

mewajibkan tapisan 

umur yang ketat, 

mewujudkan 

mekanisme 

pemantauan 

bersepadu bersama 

operator platform, 

serta mengenakan 

penalti yang lebih 

berat terhadap 

penjual yang 

melanggar 

peraturan. 

● KPDN 

● PDRM 

● Syarikat  

e-

commerce 

Penguatkuasaan 

terhadap penjualan 

vape, terutamanya 

dalam mengekang 

akses golongan bawah 

Menaikkan had umur 

daripada 18 tahun 

kepada 21 tahun bagi 

memastikan tahap 

pemilikan yang lebih 

BIL 
CADANGAN 

PENYELESAIAN 

CABARAN YANG 

MUNGKIN AKAN 

DIHADAPI 

CADANGAN 

PENYELESAIAN 

KEPADA CABARAN  

AGENSI 

BERKAITAN 

umur yang masih 

mudah mendapatkan 

produk tersebut 

melalui pelbagai 

saluran. 

matang dan 

mengurangkan risiko 

pendedahan awal 

kepada penggunaan 

vape. 

 

Fakta Tambahan 

Ketum kini dikawal di bawah Akta Racun 1952, bukan Akta Dadah Berbahaya. Seseorang 

hanya boleh disabitkan kesalahan jika daun ketum dipetik dan diproses menjadi air, 

manakala kewujudan pokok ketum berdaun masih belum dianggap satu kesalahan 

kerana tiada peruntukan akta yang membenarkan tindakan terhadapnya. Hal ini 

menjadikan akta sedia ada belum cukup ketat untuk membanteras pengeluaran daun 

dan air ketum secara berkesan. 

 

Bagi penjual yang menjual daun atau air ketum, mereka boleh dituduh di bawah Seksyen 

30(3), Akta Racun 1952, dengan hukuman denda sehingga RM100,000 selepas pindaan 

terkini (berbanding hanya RM20,000–RM25,000 sebelum ini). Namun begitu, menurut 

pengalaman pegawai polis, hukuman denda tertinggi yang pernah dikenakan hanyalah 

belasan ribu ringgit, walaupun membabitkan kesalahan berulang dan rampasan yang 

besar. 

 

Selain itu, PDRM tidak mempunyai kuasa menebang pokok ketum dan hanya bertindak 

menjaga keselamatan semasa PBT menjalankan operasi penebangan. Segala laporan 

berkaitan pokok ketum akan disalurkan kepada PDT yang kemudian akan mengadakan 

mesyuarat dengan agensi terlibat bagi tujuan penguatkuasaan. 

 

Berkaitan penjualan vape pula, pada asalnya tiada kesalahan khusus selain keperluan 

memiliki lesen penjualan. Namun, wujud peningkatan kes vape yang diubah suai dengan 

campuran bahan terlarang seperti syabu dan ganja. Produk terlarang ini dijual pada 

harga RM10 setitik atau RM200–250 sebotol kecil, khususnya di pasaran gelap yang 

menyasarkan golongan remaja. Apabila dirampas oleh PDRM, vape tersebut akan 

dihantar ke Jabatan Kimia untuk dianalisis bagi mengenal pasti kandungan sebenar vape 

tersebut. 

Isu: Peningkatan Kemasukan Pelajar OKU ke PDK daripada 

Sekolah Pendidikan Khas 

 

Sosial  

Golongan Orang Kurang/Kelainan Upaya (OKU) merupakan sebahagian daripada 

kumpulan rentan yang memerlukan sokongan menyeluruh dari aspek kesihatan, 

pendidikan, kebajikan dan pembangunan kerjaya. Peningkatan kes OKU khususnya 

dalam kategori masalah pembelajaran seperti autism, ADHD dan kelainan 

perkembangan telah memberi tekanan kepada sistem sedia ada terutamanya dalam 

rantaian akses awal pendidikan khas, pemulihan dan latihan vokasional.  

 

Melalui sesi perbincangan dan pembentangan kumpulan yang dihadiri oleh wakil Jabatan 

Kebajikan Masyarakat (JKM), Pusat Pendidikan Khas Integrasi (PPKI) dan Pemulihan dalam 

Komuniti (PDK), beberapa isu telah dikenalpasti yang merangkumi aspek kesedaran ibu 

bapa, proses pengesahan Kad OKU, pelaksanaan Zero Reject Policy, kekangan fasiliti 

latihan serta laluan TVET OKU. Berikut adalah antara cadangan penyelesaian yang di 

bincangkan; 

 

BIL ISU UTAMA CABARAN SEMASA 
CADANGAN 

PENYELESAIAN 

AGENSI 

BERKAITAN 

1 Kekeliruan 

fungsi PDK & 

PPKI 

Ramai ibu bapa tidak 

jelas peranan sebenar 

PDK sebagai pusat 

pemulihan awal dan 

PPKI sebagai laluan 

pendidikan formal. 

 

Akibatnya berlaku 

salah hala tuju apabila 

murid dimasukkan ke 

PPKI tanpa kemahiran 

asas yang mencukupi 

termasuklah 

kemahiran 

pengurusan diri 

(makan, minum, 

kebolehan ke tandas) 

Wakil agensi yang 

hadir mencadangkan 

agar diwujudkan 

bimbingan hala tuju 

oleh pakar perubatan 

dan kaunseling 

pendidikan PPD.  

 

Doktor dan Pegawai 

Pendidikan Daerah 

berperanan penting 

dalam memberi 

maklumat jelas dan 

konsisten mengenai 

laluan pendidikan 

yang bersesuaian 

contohnya rujukan ke 

● KKM  

● PPD 

● JKM 

● PDK 

● NGO 

BIL ISU UTAMA CABARAN SEMASA 
CADANGAN 

PENYELESAIAN 

AGENSI 

BERKAITAN 

sehingga terpaksa 

berpatah balik semula 

ke PDK. 

PPKI, Sekolah 

Pendidikan Khas, TVET 

OKU atau peluang 

kerjaya sokongan. 

Peranan ini boleh 

diperkukuh melalui 

sesi taklimat bersama 

keluarga, penilaian 

berkala 

perkembangan, serta 

penyediaan modul 

rujukan ringkas seperti 

brochures.  

2 Penafian 

keadaan 

anak dan 

kurang 

kesedaran ibu 

bapa 

Sebahagian ibu bapa 

sukar menerima 

ketidakupayaan anak 

yang tidak melibatkan 

kecacatan fizikal 

seperti autism dan 

masalah 

pembelajaran. 

 

Penglibatan bapa juga 

sangat rendah 

terutamanya dalam 

proses perhubungan 

antara penjaga dan 

sekolah menyebabkan 

keputusan pendidikan 

anak banyak dipikul 

oleh ibu sahaja dan 

mudah berlaku salah 

faham dengan pihak 

sekolah. 

Program kaunseling 

penerimaan ibu bapa 

secara berkala, 

sokongan emosi 

keluarga serta libat 

urus menyeluruh 

antara ibu bapa dan 

pihak sekolah melalui 

sesi dialog berfokus 

wajar diberi perhatian 

sebagai langkah 

memecahkan stigma, 

perasaan malu serta 

rasa rendah diri dalam 

kalangan ibu bapa bagi 

memastikan mereka 

bersedia untuk 

menerima kekurangan 

keadaan anak dan 

seterusnya boleh 

bertindak mencari 

penyelesaian segera. 

 

● KKM 

● KPM 

● JKM 

● NGO 

BIL ISU UTAMA CABARAN SEMASA 
CADANGAN 

PENYELESAIAN 

AGENSI 

BERKAITAN 

3 Proses 

mendapatkan 

Kad OKU yang 

lambat 

Proses pengesahan 

perubatan yang 

panjang, terutama 

bagi kes bukan fizikal 

seperti autism dan 

masalah 

pembelajaran, 

menyebabkan 

kelewatan 

pendaftaran Kad OKU. 

 

Sepanjang tempoh ini, 

kanak-kanak tidak 

layak mendaftar ke 

PDK atau PPKI (syarat 

wajib kemasukan 

adalah pemilikan Kad 

OKU) dan berisiko 

tercicir daripada 

intervensi awal. 

 

Wakil Pejabat 

Kesihatan Daerah yang 

hadir menyatakan 

sekiranya keadaan 

pesakit OKU ketara 

secara fizikal adalah 

mudah bagi pihak 

pakar perubatan 

mengeluarkan terus 

pengesahan Kad OKU 

kepada pesakit. 

 

Akan tetapi wujud 

kekangan di pihak 

agensi dalam proses 

pengesahan bagi kes 

bukan fizikal seperti; 

● Bilangan doktor 

pakar berkaitan 

yang ditauliahkan 

tidak ramai. Proses 

Bagi mempercepatkan 

proses pengeluaran 

kad OKU, agensi yang 

hadir mencadangkan 

pewujudan SOP 

baharu rujukan awal 

oleh guru dan 

pengesahan 

sementara bagi 

membolehkan kanak-

kanak terus mendaftar 

ke PDK atau 

prasekolah khas 

sementara menunggu 

pengesahan penuh 

perubatan. Langkah ini 

dapat mengelakkan 

keciciran intervensi 

awal yang amat 

kritikal. 

● KKM 

● JKM 

● KPM 

● PDK 

BIL ISU UTAMA CABARAN SEMASA 
CADANGAN 

PENYELESAIAN 

AGENSI 

BERKAITAN 

menunggu giliran 

temujanji akan 

menjadi lebih 

panjang. 

● Dalam tempoh 

proses 

pengesahan, 

pesakit perlu 

melalui sesi ujian 

yang ditetapkan 

dan ini 

memerlukan masa 

serta tempoh yang 

panjang. Ada kes 

dimana selepas 

menerima 

rawatan, pesakit 

boleh pulih dan 

sekiranya Kad OKU 

telah dikeluarkan 

oleh pejabat 

kesihatan, maka 

pesakit tersebut 

akan kekal sebagai 

OKU dan mungkin 

akan menyukarkan 

pesakit kelak. 

4 Zero Reject 

Policy 

Pelaksanaan Zero 

Reject Policy oleh 

Kementerian 

Pendidikan Malaysia 

dalam memastikan 

semua murid 

termasuk murid 

berkeperluan khas 

diterima masuk ke 

sekolah tanpa 

penolakan. 

Antara cadangan 

penambahbaikan yang 

dibincangkan adalah 

penambahan bilangan 

guru pendidikan khas,  

sokongan terapi 

secara berkala, 

pelaksanaan saringan 

awal di sekolah dan 

klinik kesihatan, 

● KPM 

● KKM 

● JKM 

● PPKI 

● PDK 

● Penyedia 

Latihan 

TVET 

● NGO 

BIL ISU UTAMA CABARAN SEMASA 
CADANGAN 

PENYELESAIAN 

AGENSI 

BERKAITAN 

Walaupun dasar ini 

amat positif dari sudut 

hak pendidikan, 

pelaksanaanya telah 

mewujudkan tekanan 

besar kepada sekolah 

dari segi kapasiti, 

kemahiran guru, 

prasarana dan 

sokongan profesional. 

 

Murid OKU diterima 

tanpa disertakan 

sokongan yang 

mencukupi 

terutamanya bagi 

murid yang belum 

mendapat 

pengesahan rasmi Kad 

OKU. 

 

Keadaan ini 

mewujudkan cabaran 

pengurusan di sekolah 

serta jurang 

keberkesanan 

intervensi awal. 

latihan asas 

pendidikan inklusif 

kepada semua guru 

PPKI, beserta 

pewujudan sistem 

rujukan rentas agensi 

yang melibatkan KPM-

KKM-JKM-Penyedia 

Latihan TVET-NGO 

bagi memastikan 

sokongan murid OKU 

tidak terputus.  

 

Kesemua pihak terlibat 

di atas wajar 

mengadakan 

pertemuan semula 

bagi memperhalusi 

masalah ini kerana 

berdasarkan sesi 

perbincangan yang 

diadakan, wujud 

kekeliruan punca 

kuasa dan peranan 

diantara semua pihak 

yang 

bertanggungjawab. 

5 Fasiliti 

pendidikan 

khas yang 

terhad dan 

jauh serta 

laluan OKU 

TVET yang 

tidak 

mencukupi 

Kapasiti sekolah sedia 

ada di daerah Segamat 

masih belum 

mencukupi 

berbanding jumlah 

kanak-kanak 

berkeperluan khas 

yang memerlukan 

intervensi pendidikan 

formal.  

Wakil agensi yang 

hadir mencadangkan 

agar penambahan 

bilangan kelas pra-

sekolah pendidikan 

khas di sekolah-

sekolah sedia di 

daerah Segamat 

sebagai langkah 

penyelesaian segera 

● Pejabat 

Parlimen 

● KPM 

● PBT 

● JKR 

● Pusat 

Latihan 

TVET 

● NGO 

BIL ISU UTAMA CABARAN SEMASA 
CADANGAN 

PENYELESAIAN 

AGENSI 

BERKAITAN 

Keadaan ini telah 

menyebabkan 

kesesakan sedia ada 

serta had kuota yang 

menyukarkan 

penempatan murid 

mengikut zon 

kediaman. 

 

Wakil PPKI juga 

memaklumkan 

sekolah sedia ada 

terletak agak jauh 

daripada kawasan 

kediaman yang 

memerlukan mereka 

merentas daerah dan 

menyebabkan ibu 

bapa tidak dapat 

menghantar anak ke 

sekolah kerana 

timbulnya cabaran 

logistik, faktor 

keselamatan selain 

beban kos ulang alik 

yang tinggi. 

dan kos yang efektif 

berbanding 

menunggu pembinaan 

sekolah baharu. 

 

Agensi juga 

menyatakan langkah 

ini dapat 

memperluaskan akses 

intervensi awal selain 

secara tidak langsung 

mengurangkan 

bilangan pelajar yang 

terpaksa menunggu 

atau ditolak semasa 

pendaftaran. 

Cadangan 

menubuhkan program 

atau sekolah 

pendidikan khas 

baharu perlu 

dimasukkan dalam 

Rancangan Tempatan 

Daerah (RTD) sebagai 

sebahagian daripada 

agenda pembangunan 

inklusif. Penyediaan 

lokasi strategik 

sekolah hendaklah 

berdasarkan data 

populasi OKU dan 

jangkaan keperluan 

masa depan. 

 

Wakil Pihak Berkuasa 

Tempatan yang hadir 

menyatakan pihak 

BIL ISU UTAMA CABARAN SEMASA 
CADANGAN 

PENYELESAIAN 

AGENSI 

BERKAITAN 

agensi bersedia 

menerima cadangan 

pembangunan fasiliti 

yang menyokong ke 

arah kesejahteraan 

komuniti anak 

kelainan upaya.  

Agensi turut 

mencadangkan agar 

Pejabat Ahli Parlimen 

Segamat mengangkat 

cadangan ini supaya 

isu lebih mudah 

diselesaikan dan 

mendapat perhatian 

serta peruntukan 

sewajarnya. 

6 Secara keseluruhannya, isu laluan pendidikan dan pembangunan OKU di 

peringkat daerah sebenarnya berpotensi untuk diselesaikan namun memerlukan 

kerjasama erat antara pelbagai agensi serta penyelarasan yang lebih sistematik. 

 

Buat masa ini, cabaran birokrasi dan perbezaan bidang kuasa antara agensi 

sedikit sebanyak memperlahankan pelaksanaan sistem sedia ada, walaupun 

semua pihak sebenarnya komited dan berusaha membantu mengikut peranan 

masing-masing.  

 

Sebagai langkah kehadapan, mekanisme perbincangan lanjutan, penyelarasan 

data, SOP rentas agensi serta perancangan fizikal yang lebih tersusun amat 

diperlukan bagi memperhalusi punca kuasa dan pelaksanaan dasar sedia ada. 

Diharapkan melalui pendekatan kolaboratif yang lebih kukuh, pembangunan OKU 

dapat dilaksanakan secara lebih menyeluruh, berperingkat dan mampan bagi 

memastikan tiada sesiapa yang tertinggal.  

7 SDG BERKAITAN 

Isu: Masalah Banjir dan Bencana Berulang di Kawasan 

Kampung dan Ladang 

 

Alam Sekitar 

Bagi mengatasi isu ini, terdapat dua cadangan utama yang diutarakan oleh agensi-agensi 

yang hadir, iaitu dari segi penambahbaikan infrastruktur dan pengurusan banjir yang 

lebih sistematik. Perbincangan yang dilakukan adalah seperti berikut; 

 

BIL 
CADANGAN 

PENYELESAIAN 

CABARAN YANG 

MUNGKIN AKAN 

DIHADAPI 

CADANGAN 

PENYELESAIAN 

CABARAN YANG 

AKAN DIHADAPI 

AGENSI 

BERKAITAN 

1 Penambahbaikan 

Infrastruktur 

Pembersihan 

Sungai Segamat 

dan 13 anak sungai  

● JPS telah 

melaksanakan 

kerja-kerja 

penyelenggaraan 

di Sungai 

Menggatal serta 

projek Rantaian 

Tebatan Banjir 

(RTB) bagi Sungai 

Muar, Sungai 

Jementah dan 

Sungai Labis. 

Namun, 

pelaksanaan 

penuh RTB 

Sungai Labis 

masih 

tertangguh 

berikutan isu 

penemuan 

bahan letupan 

Penjagaan 

infrastruktur 

termasuk kekangan 

penyelenggaraan 

berterusan, 

kerosakan akibat 

banjir atau cuaca 

ekstrem, serta 

penyelarasan yang 

lemah antara agensi 

bertanggungjawab.  

 

Selain itu, 

kekurangan sumber 

manusia dan 

peruntukan dana 

yang mencukupi 

turut menyukarkan 

pelaksanaan kerja-

kerja penting seperti 

pembersihan 

sungai, pembaikan 

sistem perparitan, 

serta menaik taraf 

jalan dan jambatan. 

Pertama, 

mewujudkan 

kumpulan sokongan 

dan program 

peningkatan 

kapasiti bagi 

pegawai serta pihak 

berkaitan bagi 

memperkukuh 

kemahiran, 

pengetahuan dan 

koordinasi dalam 

kerja-kerja 

penyelenggaraan 

infrastruktur. 

 

Kedua, menjalankan 

kempen kesedaran 

kepada orang ramai 

melalui pelbagai 

saluran komunikasi 

seperti iklan di 

televisyen, media 

massa, media 

elektronik dan 

media cetak, bagi 

● JPS 

● JKR 

● JAS 

● APM 

● RELA 

● PDRM 

● Jabatan 

Pertanian 

● FELDA 

● Majlis 

Perbandar

an 

Segamat 

BIL 
CADANGAN 

PENYELESAIAN 

CABARAN YANG 

MUNGKIN AKAN 

DIHADAPI 

CADANGAN 

PENYELESAIAN 

CABARAN YANG 

AKAN DIHADAPI 

AGENSI 

BERKAITAN 

berhampiran 

Masjid Sungai 

Labis. 

● Selain itu, kerja-

kerja 

pendalaman 

sungai utama 

dan anak-anak 

sungai turut 

dijalankan untuk 

melancarkan 

aliran air. 

● Penyediaan tong 

sampah di 

kawasan terlibat 

juga penting bagi 

mengelakkan 

pembuangan 

sampah ke 

dalam sungai 

yang boleh 

menyebabkan 

sumbatan. 

 

Pembaikan sistem 

perparitan 

● Sistem saliran 

dikendalikan 

oleh agensi 

berbeza 

mengikut bidang 

kuasa. MPS 

bertanggungjaw

ab terhadap 

sistem saliran di 

Keadaan ini boleh 

mengakibatkan 

kelewatan dalam 

penyelenggaraan, 

menjejaskan 

keselamatan awam, 

serta meningkatkan 

risiko banjir dan 

kerosakan harta 

benda. 

 

menekankan 

kepentingan 

menjaga 

infrastruktur, 

menggalakkan 

kerjasama 

masyarakat dalam 

mengekalkan 

kebersihan sungai, 

keselamatan jalan 

dan jambatan, serta 

menyokong usaha 

pihak berkuasa 

dalam mencegah 

kerosakan dan 

banjir. 

 

Pendekatan 

bersepadu ini dapat 

memastikan 

infrastruktur awam 

terpelihara dengan 

baik dan berfungsi 

secara optimum 

bagi kesejahteraan 

masyarakat. 

BIL 
CADANGAN 

PENYELESAIAN 

CABARAN YANG 

MUNGKIN AKAN 

DIHADAPI 

CADANGAN 

PENYELESAIAN 

CABARAN YANG 

AKAN DIHADAPI 

AGENSI 

BERKAITAN 

taman 

perumahan, 

manakala JKR 

menguruskan 

parit di bahu 

jalan utama. JPS 

pula 

mengendalikan 

saliran utama di 

sungai. 

Penyelarasan 

lebih berkesan 

antara agensi 

diperlukan bagi 

memastikan 

perparitan 

berfungsi 

dengan baik dan 

mampu 

menampung 

kapasiti aliran air 

semasa hujan 

lebat. 

● Menaik taraf 

jalan supaya 

lebih tinggi 

daripada paras 

sungai serta 

membina atau 

menaik taraf 

jambatan bagi 

memastikan 

aliran air lancar 

dan 



 

27 

Laporan Bengkel Pembangunan Kapasiti Kawasan Parlimen 2025 
P.140 SEGAMAT 

BIL 
CADANGAN 

PENYELESAIAN 

CABARAN YANG 

MUNGKIN AKAN 

DIHADAPI 

CADANGAN 

PENYELESAIAN 

CABARAN YANG 

AKAN DIHADAPI 

AGENSI 

BERKAITAN 

mengurangkan 

risiko banjir. 

2 Pengurusan Banjir 

yang Lebih 

Sistematik 

Penyediaan tempat 

simpanan 

bantuan banjir 

termasuk makanan, 

bantal, tilam, dan 

selimut adalah 

langkah awal untuk 

memenuhi 

keperluan mangsa 

banjir.  

 

Sistem amaran 

awal banjir di 

bawah kendalian 

JPS dalam memberi 

pemakluman awal 

banjir kepada 

Pegawai Daerah 

dan seterusnya 

Pegawai Daerah 

mempunyai kuasa 

untuk membuka 

bilik gerakan, 

memindahkan 

penduduk ke PPS 

dan lain-lain 

tindakan segera. 

 

 

Pertama, 

pengangkutan 

untuk bekalan 

makanan, 

pengeluaran hasil 

ternakan, dan 

penyelamat semasa 

operasi menyelamat 

sering menghadapi 

halangan, 

terutamanya di 

kawasan yang 

terputus hubungan 

akibat banjir. 

 

Kekurangan bekalan 

sanitari dan 

makanan yang 

mencukupi turut 

menyukarkan usaha 

bantuan kepada 

mangsa.  

 

Tambahan pula, 

terdapat isu 

keterjaminan 

makanan, 

terutamanya 

apabila kawasan 

yang sama sering 

dilanda banjir 

berulang, sehingga 

menjejaskan 

Pertama, kerajaan 

perlu menaik taraf 

sistem amaran awal 

banjir dengan 

penggunaan 

teknologi terkini 

bagi memastikan 

maklumat tentang 

potensi banjir dapat 

disalurkan dengan 

cepat dan tepat 

kepada Pegawai 

Daerah, agensi 

berkaitan, serta 

komuniti yang 

berisiko. 

 

Dengan sistem 

amaran yang lebih 

efisien, tindakan 

pencegahan seperti 

pembukaan bilik 

gerakan, 

pemindahan 

penduduk ke Pusat 

Pemindahan 

Sementara (PPS), 

dan pengurusan 

logistik dapat 

dijalankan dengan 

lebih teratur dan 

berkesan. 

 

● NADMA 

● JKM 

● Majlis 

Perbandaran 

Segamat 

BIL 
CADANGAN 

PENYELESAIAN 

CABARAN YANG 

MUNGKIN AKAN 

DIHADAPI 

CADANGAN 

PENYELESAIAN 

CABARAN YANG 

AKAN DIHADAPI 

AGENSI 

BERKAITAN 

Pusat Kawalan 

Operasi Bencana 

(PKOB) sebagai 

pusat penyaluran 

maklumat yang 

ditempatkan di MPS 

tetapi ia bukan di 

bawah 

tanggungjawab 

MPS. PKOB terdiri 

daripada JPS, JKR, 

PDRM, JKM dan 

agensi lain yang 

berkaitan. Pusat 

kawalan ini 

berfungsi sebagai 

medium 

pertanyaan orang 

awam misalnya, jika 

mereka bertanya 

tentang jalan yang 

terputus 

disebabkan banjir, 

maka JKR akan  

menjawab 

pertanyaan 

tersebut. Manakala, 

jika orang awam 

bertanya tentang 

aras air banjir, maka 

JPS akan menjawab 

pertanyaan 

tersebut. 

 

kelangsungan 

bekalan makanan 

dan keperluan asas 

bagi penduduk yang 

terjejas. 

 

Kedua, terdapat 

keperluan 

mendesak terhadap 

petugas dan 

sukarelawan 

kesihatan bagi 

memastikan 

bantuan perubatan 

dapat diberikan 

kepada mangsa 

dengan segera.  

 

Ketiga, koordinasi 

antara jabatan 

masih menjadi 

cabaran, kerana 

penglibatan 

pelbagai agensi 

memerlukan 

penyelarasan yang 

cekap bagi 

memastikan operasi 

berjalan lancar. 

 

 

Kedua, 

meningkatkan 

kesedaran dan 

kesediaan komuniti 

melalui kempen 

pendidikan dan 

penerangan di 

media sosial, media 

massa, media 

elektronik, serta 

media cetak. 

Kempen ini 

bertujuan 

memupuk 

kefahaman 

masyarakat tentang 

langkah-langkah 

keselamatan, 

kepentingan 

penyediaan bekalan 

kecemasan, dan 

peranan mereka 

dalam menyokong 

operasi pihak 

berkuasa semasa 

bencana. 

 

Dengan pendekatan 

bersepadu ini, 

bukan sahaja 

kesiapsiagaan pihak 

berkuasa diperkuat, 

tetapi masyarakat 

juga menjadi lebih 

bersedia, selamat, 

BIL 
CADANGAN 

PENYELESAIAN 

CABARAN YANG 

MUNGKIN AKAN 

DIHADAPI 

CADANGAN 

PENYELESAIAN 

CABARAN YANG 

AKAN DIHADAPI 

AGENSI 

BERKAITAN 

Pemasangan kayu 

tolok lurus di 

kawasan ‘hotspot’ 

oleh JKR untuk 

mengetahui paras 

kedalaman banjir. 

 

Pusat 

Pemindahan 

Sementara (PPS) 

adalah dibawah 

tanggungjawab 

Ketua Kampung 

(KK). Apabila Ketua 

Kampung 

memerlukan 

bantuan, KK akan 

menghubungi 

agensi yang terlibat 

seperti APM, PDRM, 

JPS dan lain-lain. 

 

Dalam operasi 

menyelamat, JPS 

tidak terlibat secara 

langsung. Hanya 

agensi seperti 

PDRM, APM, Bomba 

dan RELA sahaja 

yang boleh 

membantu dalam 

operasi 

menyelamat 

semasa banjir. 

dan mampu 

bertindak secara 

proaktif semasa 

menghadapi banjir, 

sekaligus 

mengurangkan 

risiko kehilangan 

harta dan nyawa. 

BAHAGIAN 4 
Penutup 
Penutup 

Secara keseluruhannya, bengkel ini telah berjaya mengenal pasti beberapa isu utama 

yang memberi kesan langsung kepada kesejahteraan sosial, pendidikan dan keselamatan 

komuniti setempat khususnya masalah sosial dalam kalangan remaja, peningkatan 

kemasukan pelajar OKU dan murid berkeperluan pendidikan khas serta kejadian banjir 

dan bencana berulang di kawasan kampung dan ladang. Isu-isu ini bukan sahaja bersifat 

setempat, malah mempunyai implikasi jangka panjang terhadap pembangunan insan 

dan kelestarian komuniti. 

 

Melalui sesi perbincangan dan libat urus antara agensi, bengkel ini telah mencapai 

kesepakatan bersama bahawa penyelesaian kepada isu-isu berkenaan memerlukan 

kerjasama rentas agensi yang lebih tersusun dan bersepadu. Cadangan seperti 

pengukuhan kawalan terhadap penjualan dan penggunaan vape dalam kalangan remaja, 

penambahbaikan sokongan terhadap sistem pendidikan khas, serta peningkatan 

infrastruktur asas termasuk sistem perparitan dan kerja-kerja pembersihan sungai 

dikenalpasti sebagai langkah awal yang penting. Walaubagaimanapun, pelaksanaan 

cadangan-cadangan ini memerlukan penglibatan serta sokongan agensi di peringkat 

Persekutuan, terutamanya dalam aspek dasar, perundangan, peruntukan kewangan dan 

perancangan jangka panjang. 

 

Sepanjang bengkel berlangsung, penglibatan aktif Pegawai Khas kepada Yang Berhormat 

Tuan Yuneswaran A/L Ramaraj turut memberikan nilai tambah yang signifikan kepada 

perbincangan. Input, pandangan serta maklumbalas yang dikemukakan telah membantu 

memperjelas realiti semasa di lapangan dan menghubungkan isu-isu yang dibincangkan 

dengan keperluan dasar dan pelaksanaan di peringkat lebih tinggi. Penglibatan ini juga 

mencerminkan komitmen berterusan pihak YB terhadap usaha penyelesaian isu-isu 

komuniti secara inklusif dan berfokus. 

Tahap kesedaran terhadap Matlamat Pembangunan Mampan (SDG) dalam kalangan 

sebahagian agensi didapati masih berada pada tahap sederhana, khususnya dari segi 

pemahaman istilah dan kerangka global SDG. Namun demikian, secara praktikalnya, 

gerak kerja dan tugasan yang sedang dilaksanakan oleh agensi-agensi yang terlibat telah 

pun selari dengan prinsip dan sasaran SDG, khususnya dalam aspek kesejahteraan sosial, 

pendidikan inklusif, pengurangan risiko bencana dan pembangunan komuniti mampan. 

Penyertaan agensi dalam bengkel ini menunjukkan tahap kefahaman yang baik terhadap 

kepentingan penyelarasan usaha sedia ada di bawah kerangka SDG. 

 

Sehubungan itu, bengkel ini berharap agar Yang Berhormat dapat mempertimbangkan 

untuk mengangkat cadangan-cadangan yang telah dibincangkan ke peringkat Parlimen 

atau mana-mana platform di bawah bidang kuasa YB, bagi memastikan isu-isu yang 

dikenal pasti dapat diberikan perhatian sewajarnya dari sudut dasar, perundangan dan 

peruntukan sumber. Pendekatan ini diyakini dapat memperkukuhkan usaha 

penyelesaian secara menyeluruh, bersepadu dan mampan, selaras dengan aspirasi 

pembangunan negara dan keperluan sebenar komuniti setempat. 

 

 

 

                

Penghargaan kepada wakil Yang Berhormat dan Pegawai Daerah yang turut hadir Bengkel 

Pembangunan Kapasiti Parlimen Segamat 



Bengkel Pembangunan Kapasiti Kepimpinan Matlamat Pembangunan Mampan anjuran Unit 

Pembangunan Kapasiti, Jabatan Penyelarasan Kawasan Parlimen, APPGM-SDG merupakan satu inisiatif 

untuk memperkukuh penyetempatan Matlamat Pembangunan Mampan (SDG) melalui penglibatan 

pemegang taruh di peringkat kawasan parlimen. Bengkel ini berasaskan pendekatan setempat yang 

menekankan pemahaman terhadap realiti, keperluan, cabaran dan potensi komuniti sebagai asas 

kepada pembangunan penyelesaian yang lebih responsif dan mampan.  

 

Sepanjang tahun 2025, bengkel ini telah melibatkan 32 kawasan Parlimen, dengan 4 kawasan 

digabungkan berdasarkan pertimbangan pentadbiran di bawah pihak berkuasa tempatan yang sama. 

Hasilnya, sebanyak 28 siri bengkel telah dilaksanakan, menghimpunkan ahli-ahli parlimen, agensi 

kerajaan, pihak berkuasa tempatan, komuniti dan pelbagai pemegang taruh dalam usaha mengenal 

pasti isu, memahami cabaran serta meneroka penyelesaian yang bersesuaian dengan konteks 

setempat. Bengkel ini telah menyediakan ruang dialog dan pembelajaran bersama bagi mengenalpasti 

isu pembangunan setempat, memahami cabaran semasa, meneliti intervensi sedia ada serta 

meneroka cadangan penyelesaian dan peluang kerjasama. 

 

Laporan Bengkel Pembangunan Kapasiti Kawasan Parlimen 2025 ini menghimpunkan dapatan utama 

daripada proses tersebut dan disusun mengikut zon bagi mengenalpasti isu, cabaran dan tema yang 

merentasi kawasan parlimen, di samping mengekalkan keunikan konteks setiap lokaliti. Dapatan yang 

dikemukakan mencerminkan pengalaman dan perspektif pemegang taruh di lapangan serta 

memberikan gambaran tentang keutamaan pembangunan yang dikenal pasti di peringkat setempat. 

 

Selain menjadi terbitan rujukan pelaksanaan program, laporan ini berfungsi sebagai sumber 

pengetahuan dan bukti setempat yang dapat menyokong perbincangan berkaitan perancangan, 

penyelarasan antara agensi, pembangunan intervensi dan tindakan susulan. Ia turut mengetengahkan 

kepentingan pendekatan merentas sektor dalam menangani isu pembangunan yang saling berkait 

serta keperluan untuk memperkukuh hubungan antara pemegang taruh, dan membuka ruang kepada 

tindakan yang lebih berasaskan bukti.  

